                        Prefektura  e   Pistoies

                       Zyra territoriale e qeverise

                                      seksioni  4

Te drejtat civile, qytetaria, kushtezimi juridik i te huajit, imigracioni, e drejta e strehimit.

        LETRA   E   VLERAVE   TE QYTETARISE   E TE   INTEGRIMIT.   

                       Italia,  bashkesi  personash  e  vlerash.

Italia eshte nje nga vendet me antike te Europes e cila i ka rrenjet ne kulturen klasike te Greqise e te Romes. Ajo eshte zhvilluar ne horizontin e krishterimit qe ka pershkuar historine e saj dhe, se bashku me hebraizmin, ka pergatitur hapjen drejt modernizimit e te parimeve te lirise e te drejtesise.

    Vlerat mbi te cilat bazohet shoqeria italiane jane frut i angazhimit te brezave te burrave e te grave te drejtimeve te ndryshme, laike dhe fetare, dhe jane te shkruara ne Kushtetuten demokratike te 1947-s. Kushtetuta perfaqeson vijen ndarese ndaj totalitarizmit e te antisemitizmit qe ka helmuar Europen e shekullit XX dhe ka perndjekur popullin hebraik dhe kulturen e tij.

Kushtetuta eshte themeluar mbi respektin e dinjitetit njerezor dhe e frymezuar nga parimet e lirise e te barazise, te vlefshme per cilindo qe jeton ne territorin italian. Duke u nisur nga Kushtetuta, Italia ka marre pjese ne ndertimin e Europes se bashkuar dhe te institucioneve te saja. Traktatet dhe marreveshjet europiane kontribuojne ne realizimin e nje sistemi internacional te bazuar mbi te drejtat njerezore e mbi barazine dhe solidaritetin midis popujve.

Pozicioni gjeografik i Italise, tradita hebraike-kristiane, institucionet e lira dhe demokratike qe e qeverisin perbejne bazen e qendrimit te saj te mirepritjes ndaj popujve te tjere. E ndodhur ne mesdhe Italia ka qene nje udhekryq per popujt dhe kulturat e ndryshme, dhe popullsia e saj paraqet akoma sot shenjat e kasaj larmishmerie.

Gjitheçka qe perben pasurine e Italise, bukurite e saja artistike dhe natyrore, burimet ekonomike, kulturore dhe institucionet demokratike jane ne sherbim te burrave, grave, te rinjve dhe, te brezave te ardhshem. Letra jone Kushtetuese nxit dhe mbron te drejtat e patjetersueshme njerezore per te mbeshtetur me te dobetit, per te garantuar zhvillimin e zotesise dhe aftesive te punes, morale shpirterore te çdo individi.

                     Dinjiteti i personit, te drejtat e detyrat.

1.  Italia eshte e angazhuar qe çdo person, nga momenti i pare i ndodhur ne territorin italian mund te gezoje te drejtat themelore, pa dallim seksi, etnie, feje, kushtesh shoqerore. Ne te njejten kohe, çdo person qe jeton ne Itali, duhet te respektoje vlerat mbi te cilat mbeshtetet shoqeria, te drejtat e te tjereve, detyrat e solidaritetit, kerkuar nga ligjet. Sipas kushteve te parashikuar nga ligji, Italia ofron strehim e mbrojtje atyre qe ne vendet e tyre jane te perndjekur ose te ndaluar ne ushtrimin e lirive themelore.

2. Ne shikim te barazise te te drejtave e te detyrave per te gjithe, ligji ofron mbeshtetjen e tij atij qe peson diskriminim ose qe jeton ne gjendje jo te mire, ne veçaneti grave dhe te miturve duke i zgjidhur problemet qe pengojne zhvillimin e plote te personit.

3. Te drejtat e lirise dhe te drejtat shoqerore qe sistemi yne ka zhvilluar gjate kohes duhet te strihen  tek te gjithe emigrantet. Eshte e garantuar e drejta e jetes, nga fillimi deri ne fund, e drejta e shendetit me kurat falas kur jane te nevojshme. Nje mbrojtje e veçante i eshte siguruar amesise dhe foshnjerise. E drejta e arsimit eshte njohur si faktor i domosdoshem per formimin personal dhe perfshirjen ne shoqeri.

4.  Burri dhe gruaja kane dinjitet te barabarte dhe gezojne te njejtat te drejta brenda dhe jashte familjes. Grave, burrave dhe te rinjve emigrante, Italia i ofron nje rruge integrimi ne respekt te identitetit te secilit qe shtyn ata te stabilizohen ne vendin tone dhe te marin pjese aktivisht ne jeten shoqerore.

5.  Imigranti mundet, ne kushtete e parashikuara me ligj, te behet qytetar italian. Per te mare qytetarine ne kohet e parashikuara nga ligji, duhet njohur gjuha italiane dhe elementet thelbesore te historise e te kultures nacionale, duhen mbeshtetur parimet qe rregullojne shoqerine tone. Te jetosh ne te njejten toke do te thote te mund te jesh qytetar si te gjithe te tjeret, te respektosh besnikerisht koherencen e vlerave dhe, te pergjegjesive te perbashketa.

                                         Te drejtat shoqerore. Puna dhe shendeti.
6.  Italia mbron dhe nxit punen ne te gjitha shprehjet e saja. Denon  dhe lufton çdo forme te shfrytezimit njerezor, ne menyre te veçante ate te grave e te femijeve.

      Puna ndihmon ne zhvillimin e personit dhe ne realizimin e aftesive dhe te zotesive te tij natyrore
7. Imigranti, si çdo qytetar italian, ka te drejten e shperblimi te pershtatshem per punen e kryer, per derdhjen e kontributeve per shendetin dhe sigurimet shoqerore qe te kete mbeshtetje te garantuar ne rast semundje o aksidenti ne pune,  sikurse dhe ne moshe te thyer, sipas kushteve te parashikuara nga ligji. Cila do pune, duhet te kryhet ne kushtet e sigureses dhe te integrimit te personit.

8.  Kushdo qe eshte objekt i besdisjeve, diskriminimeve ose te shfrytezimit ne vendin e punes,  mund ti drejtohet autoriteteve publike, organizatave sindakale e shoqerore dhe te ndihmave per respektimin te drejtave personale dhe per te mundur te plotesoje detyrat e veta ne respektim te dinjitetit njerezor.

9. Qytetaret dhe emigrantet kane te drejte te kurohen ne strukturat publike. Trajtimet shendetesore kryhen ne konformitet me deshiren e personit, te dinjitetit te tij dhe mbajne para sysh ndjeshmerine e secilit. Eshte e ndeshkuar çdo gjymtim i trupit qe nuk rrjedh nga kerkesat mjekesore e provokuar nga cilido qofte.

10.  Italia eshte e angazhuar qe te gjithe te gezojne nje banese te pershtatshme sipas nevojave te familjes, me çmime te arsyeshme. Kush gjindet ne kushte te veshtira ose eshte i detyruar te paguaje çmime mjaft te larta per banesen, mund ti drejtohet autoriteteve publike ose shoqatave sindakale per ndihme e respektimin e te drejtave personale.

                       Te  drejtjtat shoqerore. Shkolla, arsimi, informimi.

11.   Femijet  dhe te rinjte kane te drejte dhe detyre te ndjekin shkollen e detyruar per tu perfshire ne barazine e te drejtave ne shoqeri dhe per tu bere subjekte aktive. Eshte detyre e çdo prindi, italian apo i huaj, te mbeshtese femijet ne studime, ne rradhe te pare duke i regjistruar ne shkollen e detyruar qe fillon me shkollen fillore (klasen e pare), e deri ne moshen 16 vjeç.

12.   Mesimi synon ne formimin e personit dhe nxit njohjen e te drejtave themelore dhe edukimin me ligjishmerine, lidhjet miqesore ndermjet njerezve, respektin e, dashamiresine ndaj ç’do lloj forme te jetes. Gjithashtu per te perkrahur mbeshtetjen e vlerave te perbashketa, shkolla parashikon programe per njohjen e historise, kultures dhe te parimeve te traditave italiane si edhe ato europiane. Per nje mesim te pershtateshem te plurarizmit te shoqerise eshte po aq thelbesore, ne nje prespektive inter-kulturore, te nxitet njohja e kultures dhe e besimit perkates e te rinjve dhe te familjeve te tyre.

13.   Shkolla nxit njohjen dhe integrimin nder te gjithe te rinjte, kapercimin e paragjykimeve, rritjen e perbashket te te rinjve duke evituar ndarjet dhe diskriminimet. Mesimi jepet duke respektuar bindjet fetare apo idealet e te rinjve e te familjeve dhe, ne kushte te caktuara, parashikon kurse te mesimit fetar te zgjedhur vullnetarisht nga nxenesit apo nga prinderit e tyre.

14.   Mbi bazen e vlerave te perbashketa, i perket edhe mjeteve te informacionit te perkrahin njohjen e emigracionit , te perberesve te tyre kulturore e fetare, duke iu kundervene paragjykimeve dhe ksenofobive. Roli i ketyre mjeteve eshte thelbesor per perhapjen e pluralizmit kulturor,qe  respekton  traditat  vlerat themelore te shoqerise italiane.

15.   Eshte garantuar e drejta e enteve dhe e privateve te ndertojne shkolla apo kurse shkollore, mjaft qe te mos diskriminojne nxenesit per motive etnike apo fetare dhe te sigurojne nje mesim ne harmoni me parimet e pergjitheshme te arsimit dhe te te drejtave njerezore qe i perkasin çdo individi. Mesimi i dhene publikisht apo privatisht duhet te respektoje bindjet e secilit dhe te tentoje te bashkoje njerezit ne vend qe ti ndaje.

                                     Familja, brezat e rinj

16.  Italia njeh te drejtat e familjes si shoqeri e natyrshme e themeluar mbi martesen dhe konsideron edukimin familjar mjet te nevojshem per rritjen e brezave te rinj.

17.  Martesa eshte e themeluar mbi barazine e te drejtave dhe te pergjegjeshmerise ndermjet burrit dhe gruas dhe eshte per kete, nje strukture monogamike. Monogamia bashkon dy jete dhe e ben te bashke-pergjegjeshme ate ç’ka realizojne se bashku, duke filluar nga rritja e femijeve. Italia ndalon poligamine ( te pasurit 2 ose me shume bashkeshorte ) si kundershtim i te drejtave te gruas ne perputhje edhe me parimet e shpallura nga incitucionet europiane.

18.  Rendi italian ndalon çdo forme te detyrimit e te dhunes brenda dhe jashte familjes, dhe mbron dinjitetin e gruas ne te gjitha aspektet dhe ne çdo moment te jetes shoqerore. Ne baze te bashkimit bashkeshortor, eshte liria martesore qe i perket te rinjve dhe qe sjell ndalimin e detyrimeve dhe te martesave me zor, apo ato ndermjet femijeve.

19.  Italia mbron lirine e te miturve ne zhvilimin e personalitetit vetiak qe realizohet edhe ne takime me te rinje te tjere dhe ne pjesemarrjen ne aktivitetet shoqerore. Parimi i barazise nuk eshte i pajtueshem me kerkesat per ndarje, per shkak te perkatesise fetare, midis burrave e grave, djemve e vajzave, ne sherbimet publike dhe ne kryerjen e aktiviteteve te punes.

                                       Laiciteti dhe liria fetare.

20.  Italia eshte nje vend laik ( jo fetar ) i themeluar ne njohjen e lirise se plote fetare individuale dhe kolektive. Liria fetare i njihet seicilit person, qytetar italian apo i huaj, si dhe komuniteteve  fetare. Fete dhe bindjet nuk mund te jene shkaqe te diskriminimit ne jeten shoqerore.

21.  Te gjitha besimet fetare jane ne menyre te barabarte te lira perpara ligjit. Shteti laik njeh kontributin pozitiv qe besimet fetare i japin kolektivit dhe synon te vleresoje pasurine morale dhe shpirterore te seciles prej tyre. Italia ndihmon dialogun  midis feve dhe midis kulturave per te rritur respektin e dinjitetit njerezor dhe per te kontribuar ne kapercimin e paragjykimeve dhe te mos-tolerances. Kushtetuta parashikon marreveshje ndermjet Shtetit dhe besimeve fetare per te rregulluar kushtet specifike/juridike te tyre.

22.   Parimet e lirise dhe te drejtat e personit nuk mund te dhunohen ne emer te ndonje feje. Eshte e perjashtuar ç’do forme dhune apo nxitje e dhunes e motivuar nga feja. Ligji, cilvil dhe penal, eshte i barabarte per te gjithe pa marre parasysh besimin e seicilit, dhe juridiksioni i gjykatave eshte i njejte per ata qe gjenden ne teritorin italian.

23.   Liria fetare  dhe e ndergjegjes kupton te drejten te kesh nje besim fetar apo te mos kesh, ta praktikosh ose te mos e praktikosh, te ndryshosh fe, ta mbrosh ate duke bindur te tjeret ose, te bashkohesh ne organizata besimi. Eshte plotesisht falas liria e kultit, e besimit, dhe secili mund te zbatoje normat fetare, mjaft qe te mos jene ne kundershtim me normat penale dhe me te drejtat e te tjereve.

24.   Rendi mbron lirine e kerkimit, te kritikes e te diskutimit edhe ne fushen fetare, ndalon ofezen ndaj fese e ndjenjes fetare te personave. Me ligj te Shtetit ndryshimi fetar dhe i bindjes nuk eshte pengese ne celebrimin e marteses.

25.   Duke u nisur nga tradita e vete fetare dhe kulturore, Italia respekton simbolet dhe shenjat e te gjitha feve. Askush nuk mund te ndjehet i ofenduar nga shenjat e nga simbolet e feve te ndryshme nga e tija. Siç eshte percaktuar ne Letren Internacionale eshte e drejte te edukohen te rinjte te respektojne bindjet fetare te te tjereve, pa pare ne ato faktore ndarje te njerezve.

26.   Ne Itali nuk vihen kufizime ne veshjen e personit, mjaft te jete lirisht e zgjedhur ne respektim te dinjitetit personal. Nuk jane te pranueshme forma veshjesh qe mbulojne fytyren, sepse kjo nuk lejon njohjen e personit dhe pengon ate ne krijimin e raporteve me te tjeret.

                                   Angazhimi internacional i Italise. 

27.   Ne koherence me keto parime Italia ndjek ne bote nje politike    paqeje e respekti ndaj te gjithe popujve per te nxitur bashke jetesen  ndermjet kombeve, per te zhdukur luften dhe terrorizmin. 

     Italia eshte e angazhuar ne fushen internacionale ne mbrojtjen e pasurive te jetes e te ambjentit te planetit.

28.   Italia e kundershton luften si mjet te zgjidhjeve te mos marrveshjeve internacionale, armet e shkaterrimit ne mase dhe çdo forme torture apo denime poshteruese per dinjitetin njerezor. Ajo denon antisemitizmin qe ka çuar ne gjenocidin e popullit hebraik dhe çdo tendence raciste qe perpiqet te ndaje njerezit dhe te poshteroje me te dobetit. Italia refuzon te gjitha shfaqet e ksenofobise qe shprehen here pas here ne islamofobine apo ne paragjykimet ndaj popujve qe vijne nga ane te tjera te botes.

29.   Se bashku me vendet e tjera europiane Italia ka hequr denimin me vdekje dhe punon ne selite internacionale me qellim qe te shfuqizohet edhe ne vende te tjera te botes. Shfuqizimi i denimit me vdekje perben nje objektiv te civilizimit duke mbiveleresuar keshtu respektin per jeten ndaj ndjenjes se hakmarrjes.

30.   Italia eshte e angazhuar te zgjidhi paqesisht krizat kryesore internacionale ne veçanti konfliktin izraelo-palestinez qe po zgjatet prej shume kohesh. Angazhimi i Italise eshte gjithmone ne favor te nje zgjidhje te jeteses se perbashket te popujve te krahines, ne rradhe te pare te izralianeve dhe te palestinezeve ne kontekstin e dy shteteve dhe te  dy demokracive. 

31.   Se bashku me vendet e tjera europiane Italia vepron ne rang internacional per te nxitur kudo respektin e dinjitetit e te drejtave njerezore dhe per te ndihmuar vendosjen e demokracise politike si forme shteterore qe lejon pjesemarrjen e qytetareve ne qeverisjen publike e respektin e te drejtave te njeriut 

                                                        Rome 23/4/2007

          Perktheu  ( tradotto da )  
                 Prokop Biceri.
         Rapresentante della comunità albanese Valdinievole  

